
Carmen Fariña 
Chanselye 

 

AMANNMAN NAN REGLEMAN CHANSELYE A 

 

Nimewo :  A-101 

 

Sijè :  ADMISYON, READMISYON, TRANSFÈ AK AVI SOU LIS POU  

  TOUT ELÈV 

  

I. Deskripsyon sijè ak objektif kesyon yo pwopoze konsidere a  

 

Règleman Chanselye Chancellor’s Regulation (CR) A-101 tabli règleman konsènan 

admisyon, ranvwa, ak transfè elèv nan sistèm lekòl leta Vil Nouyòk. Y ap konsidere nan 

amannman pwopoze a vèsyon règleman an ki vin anvan l la, ke yo te piblikye 31 oktòb 2014 lè 

yo :  (1) ajoute kategori dokiman ki ka bay prèv laj pou yon elèv enskri nan yon lekòl ; (2) 

presize ke lekòl kote yon lekòl enskri yon elèv oswa ke Biwo pou enskripsyon elèv Office of 

Student Enrollment (OSE), yon pwogram Distri 75, oswa yon Komite pou Edikasyon espesyal 

Committee on Special Education (CSE) enskri yon elèv oswa deziyen pou l ale, pa ka refize pran 

l ; (3) presize ke elèv ki abite nan yon sektè ki aplike nan yon pwogram Pre-K NYC DOE Pre-K 

epi ke yo verifye ki gen frè/sè sibling ki te ranpli fòmalite pou enskripsyon oswa ki deja nan 

lekòl la lè l soumèt aplikasyon li epi ki nan klas Jadendanfan jiska klas 5yèm grade nan lekòl la 

nan kòmansman mwa Septanm apre a ap gen priyorite pou admisyon, epi, si distri pou sektè 

aplikan an chanje pandan peryòd aplikasyon an poutèt yon chanjman plan nan limit sektè, l ap 

kontinye gen priyorite nan lekòl sektè li te aplike anvan chanjman an ; (4) dekri priyorite pou 

admisyon nan pwogram Pre-K NYC DOE nan lekòl distri ki admèt elèv kèlkeswa sektè yo abite 

; (5) presize ke elèv lekòl primè ak lekòl presegondè ki pa gen yon lekòl detèmine pou sektè kay 

yo gen dwa pou jwenn yon plas nan yon lekòl nan distri ke yo toujou deziyen pou adrès kay elèv 

la, lè l te nan lekòl primè ak lekòl presegondè ; (6) presize règleman pou enskripsyon nan lekòl 

primè ak lekòl presegondè ; (7) eksplike ke apwobasyon transfè elèv poutèt li nesesè pou l ale 

nan yon nouvo pwogram espesyalize, tankou pwogram edikasyon espesyal bileng, transfè Biwo 

Edikasyon espesyal otorize poutèt yo gen prèv ke lekòl elèv la ye a pa kapab ofri l pwogram 

Edikasyon espesyal apwopriye ke yo rekòmande nan IEP elèv la, epi transfè dapre lòd Impartial 

Hearing Office ke yo refere ba Office of Student Enrollment (OSE) pou plasman nan yon lekòl ; 

(8) modifye règleman pou enskripsyon pou elèv ki gen andikap ki resevwa sèvis Edikasyon 

espesyal ; (9) ajoute kategori dokiman ke yo ka itilize pou bay prèv adrès kay elèv k ap enskri 

nan yon lekòl, ak dispans pou elèv sanzabri pa gen pou bay dokiman sa yo ; (10) ajoute 

pwoteksyon pou elèv sanzabri oswa pou elèv ki abite pou kont yo ; (11) presizye sikonstans ki fè 

Distri 75 pa ka voye Avi pou mete yon elèv lekòl segondè sou lis yon lekòl ki pa yon lekòl Distri 

75 ; (12) presize ke yo dwe fè aranjman pou bay elèv ki gen laj pou ale lekòl k ap chèche pou yo 

admèt li, jou lekòl ki vin apre a yon plas nan yon Family Welcome Center, si sa ka fèt, men nan 

Avi revize  

tout sitiyasyon pa plis pase senk jou lekòl ; epi (13) mete ajou non biwo ak manm pèsonèl DOE 

pou endike nouvo fason yo òganize DOE. 

 

II. Revizyon enpòtan yo fè onivo kesyon an 

a. Yo dimiminye peryòd pou plasman tout elèv ki gen laj pou ale lekòl k ap 

chèche pou yo admèt lli : yo dwe fè aranjman pou bay elèv "jou lekòl ki vini 

apre a, si sa ka fèt" epi nan tout sitiyasyon pa plis pase senk jou lekòl. 

b. Yo ajoute pawòl pou presize ke tout minè k ap viv poukont yo pa oblije 

soumèt yon Deklarasyon notarye paran oswa yon Deklarasyon responsab ki pa 

paran elèv la. 

c. Yo ka itilize lòt kategori dokiman sa yo pou yon elèv bay kòm prèv adrès li 

pou enskripsyon nan yon lekòl : yon bòdwo sèvis kab televizyon pou kay la, 

ki dwe gen non paran an ak adrès kay li abite a epi li dwe gen yonn nan dat 

dènye 60 jou ki sot pase yo ; dokiman ki pwouve li se manm yon club ki pa ko 

ekspire (paegzanp asosyasyon moun ki abite nan yon vwazinaj), ki gen non 

paran elèv la ak adrès kay li ; epi yon deklarasyon yon twazyèm moun ekri 

pou di ke paran an abite nan yon adrès anpatikilye ("Deklarasyon yon 

twazyèm moun").  

d. Lè elèv soumèt yon Deklarasyon yon twazyèm moun kòm prèv adrès li abite, 

li dwe soumèt de lòt dokiman ki pwouve fanmiy li abite nan adrès sa a. 

 

III. Rezime tout kòmantè piblik yo resevwa sou kesyon an apre premye avi piblik la. 

a. Yo deklare nan plizyè kòmantè enkyetid poutèt yo itilize Pèmi kondwi oswa 

Pèmi pou aprann kondwi NYS kòm prèv adrès kay elèv etandone dokiman sa 

yo pa prèv valab pou adrès kay.   

b. Nan yon kòmantè yo deklare enkyetid poutèt yo itilize kat IDNYS kòm prèv 

adrès etandone dokiman sa a pa prèv valab pou adrès kay yon elèv.  

c. Yo te fè yon kòmantè kòmkwa ta dwe gen yon pi gwo priyorite onivo 

admisyon nan UPK pou elèv ki pa abite nan sektè yon lekòl ki abite nan sektè 

yon lòt lekòl nan distri a ki pa gen yon pwogram pre-k, epi ki gen yon frè/sè 

sibling ki nan premye lekòl nou te mansyone a.    

d. Nan yon kòmantè yo fè opozisyon poutèt plasman nan pre-k gen yon enpak 

sou plasman nan matènèl. 

e. Nan yon kòmantè yo deklare yo dakò pou pèmèt moun itilize Pèmi kondwi 

NYS ak kat IDNYC kòm prèv adrès kay elèv abite.  

f. Nan yon kòmantè yo mande pou fè yon amannman nan règleman an pou ofri 

yon pwosedi transfè pou Elèv k ap aprann lang angle. 

g. Nan yon kòmantè yo mande pou yo espesifye yon peryòd tan pou ofri elèv ki 

gen Plan Edikasyon endividyèl Individualized Education Program (IEP) ki 

sòti nan yon lòt distri lekòl pou transfere nan yon lekòl DOE menm kalite 

sèvis Edikasyon espesyal.    

h. Nan yon kòmantè yo deklare ke amannman yo pwopoze a dwe gen ladan l 

enfòmasyon espesifik sou jan pou enskri jenn timoun imigran k ap viv san 

paran yo ki abite ka yon moun ki pa paran yo. 

i. Nan yon kòmantè yo bay sipò pou plis dokiman yo mete nan amannman yo 

pwopoze a ke DOE ap aksepte kòm prèv kay elèv abite, men yo mande tou 

pou yo ajoute yon lòt tip dokiman.  Yon deklarasyon yon twazyèm moun ki 

gen pou wè ak prezans fizik nan distri a paran an (yo) oswa moun lan (yo) ki 

gen yon lyen paran ak elèv la. 

j. Nan yon kòmantè yo kritike amannman yo pwopoze a poutèt yo ezije de prèv 

kay adrès elèv la, pou di ke li pa nesesè pou fè restriksyon sa a. 

k. Nan yon kòmantè yo deklare ke amannman yo pwopoze a dwe presize ke elèv 

sanzabri gen dwa pou yo enskri yo touswit menmsi yo pa gen dokiman yo 

bezwen nòmalman pou enskripsyon. 

l. Nan yon kòmantè yo egzije pou mete mo "fizik" la apre "responsablite" pou 

definisyon jèn sanzabri k ap viv san paran adapte avèk Seksyon 8 Règleman 

an epi avèk lwa federal ak lwa eta a. 

m. Nan yon kòmantè yo rekòmande pou yo espesifye nan Règleman an ke se 

responsablite lekòl kote y ap admèt elèv pou l jwenn dosye nan lekòl elèv la te 

ye anvan an. 

n. Nan yon kòmantè yo mande pou yo modifye Seksyon VIII.D.7 règleman an 

pou pèmèt yo konsidere elèv k ap viv nan lojman tanporè kòm rezidan zòn yo 

te abite lè yo te gen dènye lojman pèmanan yo pandan ane lekòl anvan an ak 

zòn kote yo gen lojman tanporè a pou yo ka gen priyorite pou yo admèt yo 

nan yon lekòl ak lè pou yo sòti nan yon nivo etid pou monte nan yon lòt.  

 

IV. Enfòmasyon konsènan kote moun ka jwenn tout tèks kesyon yo pwopoze konsidere 
Ou ka jwenn tèks konplè sou kesyon yo pwopoze konsidere a nan sitwèb PEP a:  

http://schools.nyc.gov/AboutUs/leadership/PEP/publicnotice/2015- 

2016/August262015Regulations 

 

  

V. Non, biwo, adrès, imèl ak nimewo telefòn reprezantan Vil la onivo distri a, ki gen  

ransèyman sou kesyon yo pwopoze konsidere a, ki ka ba w ransèyman konsènan 

kesyon an epi ke w ka soumèt kòmantè konsènan kesyon yo pwopoze konsidere a. 

 

Non :  Sonali Murarka 
Biwo :  Office of Student Enrollment 

  New York City Department of Education  

Adrès   52 Chambers Street, New York, New York 10007   

Imèl   RegulationA-101@schools.nyc.gov 

Telefòn : 212-374-2140 

  

         VI. Dat, lè ak kote reyinyon PEP a ap fèt kote Komite egzekitif la pral vote sou kesyon 

yo pwopoze konsidere a. 
 

26 out 2015 

6è00 pm – 8è00 pm 

